
[1]జాతిగా వృద్ధశి ◆ ష్టద్విజమూర్తి

ధరియించి కృశమైన ◆ తనువును వణఁక

హరహర యనుచు న ◆ ల్లల్లన వచ్చి

గిజిగొన [2]దెసలెల్ల ◆ గిరిగిరిగుహలఁ

దఱచైన చీకటిఁ ◆ దఱుము చండాంశు

మండల ద్యుతులతో ◆ మార్పడి దెసలు

నిండారఁ బర్వు గ్రొ ◆ న్నిగ్గులుమెఱయ

నవవిధా నర్ఘ్యర ◆ త్నము లెడలెడల

దవులఁగఁ గూర్చు చి ◆ త్రపుఁ బట్టుగంత

తళతళమను తప్త ◆ తపనీయ రుచులు

దలతల మన నొప్పు ◆ తపసుని ప్రభల

గములకుం బై కాపు ◆ గా సిద్ధరూపు

నమరఁ దాల్చిన రోహ ◆ ణాచలం బనఁగ

రసవాద విద్యాధు ◆ రంధరుండైన

యసమానతేజు నా ◆ గార్జును శిష్యుఁ

గనుఁగొని దక్షిణ ◆ కరపుటంబెత్తి

ఘనవేద మంత్రయు ◆ క్తముగ దీవింప

నతని సద్వర్తన ◆ నతని వేషంబు

నతని తేజముఁ జూచి ◆ యనురాగ మెసఁగ

నిందు రండని పిల్చి ◆ హేమాసనంబు

నందున నర్ఘ్యపా ◆ ద్యాదు లొనర్చి

యెందు నుండుదురు మీ ◆ రిచటకిఁ బ్రమద

మిందు వచ్చుటకును ◆ నమి యుద్యోగ

మని తన్ను నడిగిన ◆ నాసిద్ధవరుని

కనియెఁ గృత్రిమ వను ◆ ధామరోత్తముఁడు

మీ మహత్వంబును ◆ మీ చరిత్రంబు

భూమి జనంబు లె ◆ ప్పుడుఁ జెప్ప వినుచు

సన్నుత తాపసో ◆ జ్వల పుణ్యమూర్తిఁ

గన్నులారఁగఁ జూచు ◆ కౌతూహలమున

నిచటి కేతెంచితి ◆ నిట్టి చందమునఁ

బ్రచుర హేమక్రియా ◆ పారీణులైన

వారల నెందు నె ◆ వ్వరిఁగాన నేను




	↑ ధాతుగా. 

	↑ వెసజల్లు.

